
Mario Gauci: Illum, sebgħa u għoxrin ta’ Awwissu qed nintervista lis-Sur Liam Gauci bħala parti 
mill-Proġett Filigrana fl-Arkivju tal-Katidral ta’ Malta. Liam... 

Liam Gauci: Bonġu. 

MG: Bonġu. Tgħidilna ftit dwarek? Lokalità, trobbija, edukazzjoni u l-interess fl-istorja ta’ Malta? 

LG: Mela, Liam Gauci, l-ewwel nett grazzi tal-istedina. Jiena mwieled Wied il-Għajn. Għext Wied 
il-Għajn sa qisu kelli ħamsa u tletin sena u minn dejjem kelli interess għall-Istorja. Ir-raġuni 
kienet li l-edukazzjoni tiegħi, sintendi twelidt ħdejn il-baħar, twelidt dejjem insaqsi dik il-
mistoqsija fuq it-torri ta’ San Tumas, is-swar tal-Kottonera, sintendi għandi l-familja u missieri t-
tnejn minn Ħaż-Żabbar, l-istorja madwari, kelli n-nannu tiegħi kien mastrudaxxa jibni l-frejgatini 
u l-kitarri u mill-banda l-oħra missier missieri kien baħri fin-navy. Jiġifieri dik il-konnessjoni mal-
baħar dejjem kienet hemm imma sakemm imbagħad dejjem kelli l-mistoqsija min kienu 
missirijietna. Ma nafx għala dejjem kienet taffaxxinani Malta fi żmien il-Kavallieri. Dejjem kienet 
taffaxxinani. Studjajt imbagħad, kont mort il-Kulleġġ San Alwiġi. Hemmhekk qattajt is-snin li 
ffurmawni naħseb, nista’ ngħid hekk. Dak iż-żmien id-dixxiplina tal-Ġiżwita ma kienet togħġobni 
xejn. Illum nemmen li hija fost l-aktar affarijiet importanti għal tifel li kien qed jikber, u 
hemmhekk bdejt niffissa fuq l-Istorja. Għax dik hija l-kelma. Jiena bniedem li... 

MG: Linja waħda kellha, storika. 

LG: Eħe, minn dejjem. Jiena nqisni ffortunat li l-ġenituri tiegħi dejjem ħallewni nistudja dak li ridt. 
Niftakar ħafna teachers u anke ħbieb tal-ġenituri tiegħi, “Inti bil-History x’ħa tagħmel? Fejn sejjer 
bil-History?” Imma dejjem xtaqt nistudja l-Istorja. U kelli teachers li dejjem inkoraġġewni. U 
mbagħad mill-Junior College, fejn studjajt l-Istorja u mbagħad tibda taħseb. Jiena nħobb ngħid li 
kelli x-xorti ħafna li, xħin għalaqt is-sittax-il sena, bdejt niltaqa’ mal-ġganti tal-Istorja li tawni l-
opportunità li jaqsmu l-ideat tagħhom miegħi. Jiġifieri jiena nibda mill-mibki Joseph Muscat, li 
jiena Wied il-Għajn kont immur il-mużew tad-duttrina u dejjem kont insaqsi lis-superjur, “Isma’ 
hemm dak Joseph Muscat mir-Rabat, tafu?” Dażgur li kienu jafuh, u niftakar kont mort Blata l-
Bajda, meta kont tal-mużew nhar t’Erbgħa u dak mort insaqsi lil dan Joseph Muscat li jien kont 
naqra l-kotba tiegħu. Niftakar li kienu joħorġuhom il-PIN, pamphlets żgħar tan-navy, kont 
naqrahom minn qoxra sa qoxra u qed insaqsih. U dan, immaġina tifel ta’ fifteen, jekk kelli, 
fifteen, sixteen, u dan bla ebda problema qagħad bilqiegħda miegħi għad jispjegali, jgħidli anzi, 
stedinni d-dar tiegħu biex immur nara l-arkivju tiegħu. Għadni niftakar qbadt tal-linja, tnejn minn 
Wied il-Għajn, wasalt tard, nibqa’, bqajt sal-aħħar wara li sintendi sirna kollegi. Niskuża ruħi l-
ewwel darba li ltqajt miegħu mort xi tliet kwarti tard għax... 

MG: Qed ngħidu xi għoxrin sena ilu jew aktar... 

LG: Ee u żgur. Iktar ta, Mario. Eżatt, ftit aktar, xi tnejn u għoxrin, tlieta u għoxrin sena. U kelli dik 
ix-xorti dak iż-żmien, kellu l-photocopies tad-dokumenti għax dak iż-żmien kienu jħalluk 
tagħmel il-photocopies il-Bibljoteka. Għall-grazzja t’Alla m’għadhomx u dan kelli kopja u tani 
ktieb li kien jibbajndja hu, photocopies, u jiena bdejt naqra d-dokumenti. Imbagħad kelli x-xorti 
l-Junior College. Il-Junior College jiena studjajt taħt il-Prof. Carmel Cassar u l-Prof. Frans 
Ciappara, u l-istess għadni niftakar ’il-Prof. Ciappara jispjegali x’inhi ‘verso’ u ‘recto’ għax qed 
nara r-referenzi, għax qisek qed taqra mbagħad qed tara r-referenzi biex inti tara d-dokumenti, 
imma ma kontx naf. Dan kien żmien li kelli sixteen, dieħel il-Junior College, 2002, u bil-mod il-
mod bdejt immur nara l-arkivji. Jiġifieri jiena ta’ sixteen, seventeen, niftakar qiegħed il-Bibljoteka 
u qisek għal min kien ikun hemm, kien shock li tifel ta’ sittax-il sena, balla xagħar; kelli ħafna 
aktar xagħar dak iż-żmien; u ridt nara dawn id-dokumenti. Imbagħad dħalt l-Università, first 



year, u minn hemm bdejt bil-mod il-mod għaddej. Imma minn dejjem kienet tinteressani l-Istorja 
Marittima. Jiġifieri Undergrad jiena, it-teżi tiegħi kienet l-ikel abbord il-galleri bħalma qegħdin 
naraw hawnhekk. Jiġifieri dejjem kelli l-mistoqsijiet strambi. Jiena nħobb ngħid tan-nies mhux 
normali; jiena ma rridx inkun naf fejn attakkaw, fejn mar ix-xini, imma x’kien qed jiekol il-Malti li 
kien qed jaqdef fuq ix-xini, li naħseb li hi mistoqsija stramba, imma wkoll inħobb niekol u nixrob 
allura qisni dejjem studjajt il-hobby tiegħi, nista’ ngħid hekk. U mbagħad kelli x-xorti li, wara li 
ggradwajt kont għadni m’għalaqtx il-wieħed u għoxrin, qiegħed nara l-gazzetta l-Ħadd filgħodu, 
ma konniex nużaw il-mowbajl, konna naqraw gazzetta gazzetta u nara li hemm pożizzjoni għal 
kuratur il-Mużew Marittimu. Kelli għoxrin, kont għadni kif lestejt il-finals, lanqas kelli r-riżultati 
tal-finals tal-Università u mort għall-interview il-Belt, u għal xi raġuni n-nies li kien hemm 
quddiemi fosthom Manuel Magro Conte, li dak iż-żmien kien il-kuratur anzjan tal-Mużew, 
għażilni. Ara, ma kellix suit. Suit waħda kelli li kont nużaha għat-tiġien u l-funerali. Ilbist din is-
suit u mort għal din l-interview u tawni l-opportunità u għamilt tmintax-il sena naħdem il-Mużew 
Marittimu, fejn hemmhekk, l-istess, l-opportunità kienet kbira, fejn inti qed taħdem ma’ 
kollezzjoni, l-istess. Ħdimt ma’ Antonio Espinosa, ma’ Emanuel Magro Conti, sintendi lecturers 
tiegħi. Imbagħad stajt nikkuntattjahom fuq affarijiet li kellna fil-Mużew, u bdejt, bdejt, komplejt 
il-masters tiegħi li kien fuq il-kursara. U hemmhekk, hemmhekk qisni... 

MG: Fil-fatt, hekk ħa nsaqsik: “In the Name of the Prince... 

LG: Yes, two thousand and sixteen. 

MG: ... Corsairs 1760-1798. 

LG: Hemmhekk, Mario, kien meta ppubblikajt dak il-ktieb. L-ewwel nies, illum inħares lejh u 
nistħi bih. 

MG: Le.  

LG: Iva, kemm tgħallimt! Jiena dak kien, dak il-ktieb kien fost l-entużjażmu tiegħi. Hawnhekk 
aħna xxortjati u inti żgur tiftakar għax inti l-Arkivju, fiż-żmien meta kien hemm rinaxximent għar-
riċerka Maltija, speċjalment għar-riċerka ta’ żmien il-Kavallieri, fejn jiena u inti kellna x-xorti li 
nistgħu naqraw kotba ta’ kwalità għolja u li kienu jimlewk bl-entużjażmu ta’ x’hemm aktar 
x’tiskopri. Qed nitkellmu f’perjodu fejn bdew jiġu ppubblikati monographs tajbin ħafna fuq il-
perjodu u l-arkivji bdew jinfetħu. Jiġifieri niftakar l-ewwel ftit ġranet li ġejt hawnhekk, kien hawn 
Dun Ġwann. Jiena ma nistħix ngħid, kont għadni, għadni qatt ma ġejt hawnhekk qabel ma dħalt 
il-Mużew Marittimu. Dun Ġwann kien l-ewwel wieħed li kien jagħmilli, “Taf kemm ili ngħidlu lil 
Ġużeppi Muscat jiġi hawn. Hawn ħafna fuq il-baħar!” Jiena r-referenzi li kelli għal hawnhekk 
kienu mill-kotba li kienu qegħdin jiġu ppubblikati fuq l-Inkwiżizzjoni. Xħin tiġi hawnhekk issib 
minjiera. Kważi tiġġennen, ikollok ħafna.  

MG: Indirettament hawn storja marittima enormi. 

LG: Hawnhekk impressjonanti, jiġifieri, l-Arkivju. Jiena niftakar hawnhekk u l-Arkivju Notarili. 
Hawnhekk u l-Arkivju Notarili kien hawn żewġ, kienu wisq, kien hemm stejjer xi ntqalu. Kellek 
imbagħad l-Arkivji Nazzjonali, faċċata tagħkom, fejn kien hemm it-Tribunali dell’Armamenti, u 
dak l-ewwel ktieb kien frott, qisek qed taqbad ir-ramel u qed jaqa’ minn bejn subgħajk għax tant 
kien hemm informazzjoni u, l-istess, tibda ssib arkivisti u kuraturi li jgħinuk u jgħidulek ħares 
lejn, din ħares lejn dak. Hekk kienet u ħareġ dak il-ktieb. 

MG: Il-kursara, il-babies tiegħek b’qafas legali f’isem il-Gran Mastru. Din professjoni marittima 
jew ħallelin tal-baħar? Fi kliem ieħor dak li ma stajtx tagħmlu fuq l-art stajt tagħmlu fuq l-ilma? 



LG: Tista’ tgħid hekk, u meta qgħadt nara l-mistoqsijiet qatt ma ħarist lejha hekk li dak ma tistax 
tagħmel fuq l-art, tista’ tagħmlu fuq il-baħar. Jekk vera ġġebbidha dik, u sabiħa, hija li ma 
setgħux jagħmlu l-Ordni fil-Palestina jew lejn Ġerusalemm, meta kienu jagħmlu l-Kruċjati, 
jiġġieldu kontra l-Mislem; kienu qegħdin jagħmluha fuq il-baħar. Jiġifieri dak li ma tistax tagħmel 
fuq l-art, qed tagħmlu fuq il-baħar. L-idea li kienu ħallelin tal-baħar, sfortunatament, hija dejjem 
an undertone. Teknikament ma kinux. Teknikament kienu qegħdin jagħmlu dak li kien ilu 
jagħmel il-Mediterran għal eluf ta’ snin. Jiġifieri qabel ma l-Ordni ġiet Malta, qabel mal-Aragoniżi 
ġew Malta, probabbli fi żmien il-Kartaġiniżi f’forma jew oħra. Fis-sistema li nafu aħna, jiena u 
inti, issa probabbli fi żmien l-Għarab imma dak mhux il-perjodu tiegħi, jiġifieri ma tantx nifhem 
fiha, imma l-ħila hemmhekk qegħdin. Dawn kienu f’isem il-Gran Mastru, iġibu biċċa karta, 
joħorġu mill-portijiet tagħna u jaqbdu dak kollu li kien tal-Imperu Ottoman.  

MG: U jekk ma tkunx f’isem il-Gran Mastru. Jekk tiddeċiedi li toħroġ għal rasek. Ġieli kien hemm? 
Kien hemm każijiet? 

LG: Iva, imma pirata ħa tkun. Ħa tkun pirata, jaqbduk u jdendluk. M’għandekx ċans. Issa jekk inti 
bil-kontra... 

MG: Jiġifieri din hija fil-fatt id-differenza bejn kursar u pirata. X’inhi d-differenza? 

LG: Id-differenza hija l-liċenzja. 

MG: Liċenzja. 

LG: Jiġifieri biex nispjega, ħa nagħti... Din tista tagħmilha. Kulħadd jista’ jsuq karozza imma jekk 
m’għandekx insurance u ħbatt, ħa jarrestawk u ħa tibla’ l-ħabs. Issa jekk trid issuq karozza u 
għandek l-insurance u ħbatt, ħa ġġaħġaħha, mhux ħa tidħol il-ħabs. Issa tista’ tidħol il-ħabs meta 
tkun qed issuq għax avolja kellek l-insurance għax kont xurban, jekk kont xurban, l-insurance ma 
tikkaverjakx. Skużani qed nuża l-kelma l-ħażina; ma tkoprikx. Allura dawn kellhom ħafna minn 
dawn ir-regoli. Issa inti tista tkun ma’ insurance waħda u tista’ tkun ma’ insurance oħra. Ħafna 
mill-bastimenti minn hawn Malta kienu jkunu taħt l-insurance tal-Gran Mastru. Issa il-Gran 
Mastru jista’ joħodhielek l-insurance jekk ma tibqax mar-regoli tiegħu. Issa x’kien jiġri? Inti x’kien 
jiġri, inti jekk ma tibqax mar-regoli tiegħu, ma ssib lil ħadd min jipproteġik, ma ssibx insurance 
oħra u tiġi illegali. Jekk ħa tinqabad jew tiġi lura Malta, għax dan inti x-xini ma tistax tibqa’ għal 
dejjem barra fuq il-baħar, trid tiġi lura, trid tinżel lura l-Port biex iġġib l-ikel, biex iġġib l-ilma. Jekk 
inti ħa tidħol lura, ħa jdendluk. Iva, kellna każijiet u hawnhekk jidhru wkoll fil-każijiet tal-
Inkwiżizzjoni li inti ħa jdendluk. Issa dejjem hemm żewġ każijiet interessanti hawnhekk fejn 
jippuvaw jilagħbuha illi isma’ għax għamiltha, għax hekk u għax hekk u għax hekk, u l-Inkwiżitur 
jipprova jgħinhom ftit, imma ġeneralment ħa jdendluk. Jiġifieri dik hija d-differenza bejn pirat u 
kursar. Issa, il-kursar. Il-kursar, imma, kien hemm pletora ta’ kursara differenti. Issa, fl-ewwel 
ktieb tiegħi jiena kont kkonċentrajt biss fuq dawk li kellhom il-liċenzja tal-Ordni li kienet tinqasam 
fi tnejn – liċenzja li qed tuża l-bandiera tal-Ordni ta’ San Ġwann, jiġifieri tas-salib tar-reliġjon li qed 
naraw hawn, jew inkella l-bandiera tal-Gran Mastru, l-istess. Fil-kollezzjoni tal-Katidral, 
hawnhekk, għandkom il-bandiera, il-gallerija kapitana ta’ Hompesh fejn tidher maqsuma l-
bandiera. Dik il-quarter li ntellgħu fil-festi, ta’ Ħaż-Żabbar, bil-bandiera ta’ Hompesh, Ħaż-
Żebbuġ, il-bandiera ta’ de Rohan. Dawk il-bnadar kienu jintużaw mill-kursara. Jiġifieri 
missirijietna, jekk kien ikollok biċċa dgħajsa, anke dgħajsa kbira daqs luzzu, inti tmur il-Belt 
tagħżel il-liċenzja, tara eżatt x’ħa tkoprik biex nibqgħu fuq l-insurance, tgħidlu isma’ jiena l-
insurance fire and theft irridha, jew l-insurance rridha full comprehensive, tal-Ordni jew tal-Gran 



Mastru. Kien ikollok dawk id-differenzi, mhux ħa noqogħdu nidħlu fihom. Tagħżel waħda u inti 
titlaq. 

MG: Jiġifieri l-idea tax-xwieni bl-iskeletri, bil-bandiera, Malta kienet? Hawn trend fil-beaches, 
qed nara ħafna. 

LG: Dawn il-bnadar, iva, ‘momento mori’, din l-idea tal-iskull. 

MG: Hemm waħda fit-triq tagħna jtellgħuha ta’ spiss. 

LG: Iva? Ara ħalli, biex nidħlu fil-bnadar tal-pirati għandna bżonn tliet kwarti oħra imma biex 
naqtgħuha fil-qasir, il-bnadar tal-pirati kollha kienu differenti, kull kaptan kien ikollu bandiera 
differenti. Qed nitkellmu fuq pirati tal-Karibew li, fl-istess perjodu tagħhom, kien hawn hawn 
Malta. Konnessjoni ma’ Malta għadni ma sibtx imma xi darba nsib, għax dik hija s-sabiħ tal-
Istorja. 

MG: Għalkemm l-Ordni kellha interess. 

LG: Kellha interess fil-Karibew imma bħala pirati, pirati m’għandniex, imma nsibu, għax kif 
inwiegħdek, Mario, li nsibu żgur; u konnessjonijiet speċjalment hawnhekk meta nitkellmu, meta 
fid-dokumenti tibda titkellem fuq ir-renegati, li hawn ħafna fl-Arkivji tal-Inkwiżizzjoni. Żgur żgur li 
ħa nsibu xi ħaġa imma bil-mod il-mod. 

MG: Għax naraw mill-ibħra ta’ kullimkien, anke mill-ibħra tal-Baħar l-Iswed mill-ibħra tal-Afrika, 
imma mill-ibħra tal-Karibew... 

LG: Imma biex intik eżempju, għax qbadna l-bnadar għax irrid nagħlaqhielek tal-bnadar, imma fuq 
l-ibħra tal-Amerika; grazzi għall-Arkivji tal-Katidral, u min hawn insellem lil Leonard Callus li 
għenni niskopriha din eżempju; kellna kursar li kien baħħar lejn l-Amerika minn hawn u huwa 
Mitrovich, Giorgio Mitrovich, missier Giorgio Mitrovich il-politiku. Ħa nitkellmu żgur fuq din il-
biċċa tax-xogħol li dan jidher li fl-istato libero tiegħu jispjega li dan kien qiegħed, ġie Malta, qabad 
u telaq lejn Marsilja u minn Marsilja ngħaqad ma’ flotta Franċiża u mar l-Amerika ta’ Fuq, 
probabbli lejn il-Kanada, Quebec, u hemmhekk jiġġieled mal-Franċiżi kontra l-Ingliżi fis-Seven 
Years’ War. Min qiegħed jarana, biex infakkarhom Last of the Mohicans, Daniel Day-Lewis, dak 
huwa l-perjodu li qegħdin nitkellmu. Kien hemm dan Giorgio Mitrovich li mbagħad reġa’ Malta 
għax kien wiegħed lil kursar ieħor u, l-istess, għandna kollox hawnhekk li ħa jiżżewweġ lit-tifla 
tiegħu. U din qiegħda hawnhekk. Il-bnadar, biex nagħlquha, il-Maltin kellhom sistema wkoll ta’ 
bandiera tal-kursara, il-bandiera li ma kinitx tal-Ordni – il-bandiera s-sewda. Il-bandiera s-sewda, 
u hawnhekk ħa tieħu gost inti għax ħa nsemmilek naqra ’l-Karkariżi. Il-bandiera s-sewda kienet 
simbolu li kienu jużaw ħafna l-Maltin, li jekk ħa ntellagħlek il-bandiera s-sewda, daqshekk, 
m’hemmx ċans li jiena u inti ħa nitkellmu. Mewt jew xejn! Din insibuha fid-dokumenti li qegħdin 
jużaw għall-kursara u l-aħħar referenza tagħha li għandna li qed jużawha l-Maltin hija tas-Samra 
l-Ħamrun kontra, waqt l-imblokk tal-Franċiżi, fejn meta fetħu l-bombardament mill-batterija tas-
Samra, il-Maltin tal-Kungress kontra l-Franċiżi, fosthom kien hemm il-Karkariżi taħt Vincenzo Borg 
Brared minn fuq tas-Samra, minflok il-bandiera l-ħamra u l-bajda li kienu jtellgħu l-Imdina, 
tellgħulhom il-bandiera sewda u salib ħdejha. Fid-djarju ta’ Brared jgħidilna li għax ddeċidew il-
Maltin li jew fil-mewt, fil-mewt jew fir-reliġjon aħna qegħdin hawnhekk biex nagħmlu, ejja ngħidu 
l-aħħar punt tagħna kontra l-Franċiżi. 

MG: Min kien jieħu riskju biex jinvesti flusu f’daqshekk xi ħaġa ta’ sogru? 



LG: Ara, din hija mistoqsija, l-istess, nistgħu nagħmlu ħafna ħin nitkellmu fuqha imma s-sogru 
kien ikun minn kulħadd. Jekk inti għandek biex tinvesti, għandek xi ħaġa x’tinvesti, kont 
titfagħhom xi ħaġa hekk, jew korso jew merkanzija. Għall-argument, ħa noqgħod inġiblek l-
eżempju ta’ Birkirkara. Birkirkara kellek ħafna merkanti tal-qoton jew ikabbru l-qoton. Inti stajt 
tinvesti fil-qoton u dawk kien hemm xprunara li ħa titla’ Barċellona u kienu joqogħdu jduru l-
portijiet ta’ madwar il-Mediterran, jiġifieri minn Malta għal Sqallija għal Sorrento, Napli, Ruma, 
Ġenova, Marsilja, Valencia, Valencia, Barċellona, Malaga, Cadiz, u inti toqgħod trading.  

MG: Ma kellhomx huma biex ikabbru l-qoton? 

LG: Iva, imma inti tmur bil-qoton u tiġi lura b’whatever, biċ-ċikkulata. Imma biex tagħmel dan 
kollu, trid il-flus, il-kaptan irid il-flus, irid jieħu ħsieb il-bastiment, irid jieħu ħsieb il-qlugħ allura 
inti kien ikun hemm dawn in-nisa Maltin, dawn il-familji Maltin li dawk li kienu warrbu, jitfgħuh u 
jinvestuh. Fil-korso stajt tagħmel l-istess. Issa minflok inti toqgħod tpartat il-merkanzija, inti ħa 
taqbad, taqbad l-affarijiet u ġġibhom Malta u tbigħhom. Issa, din hija l-interessanti, għax 
sintendi ma dħaltx fil-merkanzija, dħalt fil-korso. Kien jinvesti kulħadd, mill-kappillan san-
novizz, sal-qassis li jieħu ħsieb il-Kappella ta’ San Katald ta’ Wied il-Għajn. 

MG: Issa meta tgħid tinvesti, kif ħa tinvesti? 

LG: U ħa naslu għaliha. Tinvesti kif trid. Jiġifieri minn flus, skudi tad-deheb jew tari, skudi, mhux 
kulħadd kien ikollu l-iskudi, jew piccioli jew inkella, eżempju, inti jkollok fabbrika tal-għaġin, 
fabbrika tal-għaġin, ikollok żewġt ikmamar;  f’waħda tagħmel l-għaġin u fl-oħra tnixxifhom. U lill-
kaptan tgħidlu, “Isma’ jiena m’għandix flus imma ħa ntihomlok f’għaġin.” Flok ħallast ħamsin 
skud, qed nivvinta, għal kannestru vermiċelli, tarja, jiena ħa ntik it-tarja b’xejn, niżżilni li tajtek 
ħamsin skud. Xħin tiġi lura, jekk tbigħ ħa tagħmel, jekk ħa taqbad u tbigħhom fis-subasta, l-
irkant, inti ħa taqsam il-flus miegħi. Din twassalni għall-parti li dan l-aħħar fil-ktieb il-ġdid li 
ppruvajt nidħol fiha: l-iskjavitù. Inti kont tagħmel il-flus billi tbigħ l-irġiel u n-nisa u t-tfal. U allura 
inti dik kienet kważi ironika imma hija parti integrali mis-soċjetà Maltija.  

MG: Semmejt diġà, jew mewt jew fortuna, il-ktieb tiegħek l-aħħar wieħed u nifraħlek minn 
hawnhekk għax jinstema’ interessanti. Kelli ċans, ma qrajtux fid-dettall imma qallibtu sew, 
ippubblikat fl-elfejn u tlieta u għoxrin. Huwa kontinwazzjoni approfondita tal-ewwel xogħol. Il-
kunċett ta’ mewt jew fortuna jimplika realtajiet fil-ħajja ta’ kursar.  

LG: Eżatt. 

MG: It-tema, u t-titlu, kienet waħda awtomatika? 

LG: Le, għall-ewwel ifihimni, ikollok ħafna titli u tbiddel u dak, imma s-sabiħ li tkun storiku huwa 
s-sabiħ u mhux imma, aħna nħobbu nkellmu l-mejtin. Jiena nqatta’ l-aqwa, l-iktar mument li 
nkun kuntent huwa fejn nkun qed inkellem ’il-mejtin. 

MG: Aħna qed ngħixu realtà mhux tan-nies normali. 

LG: U iva, bejn wieħed u ieħor. M’hawnx isbaħ milli jkolli ġurnata, jumejn, fejn ngħid illà, 
m’għandi xejn dawn il-jumejn, mela ħa nibgħat messaġġ lil Mario li ħa niġi nagħmel ftit riċerka. 
Hemmhekk inqata’ ftit ħin ma’ nies li ilhom mejtin mitejn sena imma ħallew il-memorji tagħhom 
fuq il-karta. U hemmhekk tibda tismagħhom jitkellmu. Tismagħhom jitkellmu, mhux xi tagħmel 
xi ouija board, imma qed taqra x’kitbu missirijietna, x’kitbu dawn l-iskjavi, x’kitbu dawn in-nies 
mitejn sena ilu. U inti hemmhekk tintilef f’dinja oħra. U dan it-titlu hekk ġie, fejn kont qed niġi 
mitluf f’dinja oħra, qed inkellem, qed naqra każ ta’ qorti ta’ ċertu wieħed Giuseppe Scolaro li dan 



Mario, kif saqsejtni inti fil-bidu, għamel foul. Kien inxurjat, kellu insurance tal-bastiment tiegħu 
bil-bandiera tal-Ordni imma attakka bastiment Armen, tal-Armenja, mill-Kristjani Armeni. Ma 
tistax tagħmilha. Mhux ħa tkoprik l-insurance allura ħa jtellgħuh il-Qorti. Dan tellgħuh il-Qorti u 
tilef kollox. U l-Qorti bdew isaqsuh: “Imma inti kont merkant? Ma kellekx għalfejn tidħol fil-korso. 
Lont merkant tbigħ l-iskjavi, u kont tbigħhom lill-Qorti? kellek kemxa flus mhux ħażin.” Dan 
jgħidlhom, “Isma’ jien fallejt. U tant kemm fallejt li bdejt nipprova nara kif ħa nerġa’ ndawwar ix-
xorti tiegħi u l-kollegi tiegħi, merkanti u investituri.” Il-Qorti qalu lill-imħallef, qalulu għax 
Giuseppe Scolaro kellu żewġ għażliet, il-mewt jew il-fortuna. U waqt li qed naqraha tibda tgħid, 
kemm huma sbieħ dawn id-dokumenti u għadu kif illuminani biex nagħmel it-titlu. Hija stramba 
għax huwa t-titlu bit-Taljan u l-ktieb bl-Ingliż jiġifieri hemmhekk kważi m’iniex komdu miegħi 
nnifsi fuqu imma ħadd ma jista’ jagħti t-titlu minn hekk milli l-protagonisti nfushom. Mhux jiena 
tajtu dak it-titlu, huwa huma li tawh.  

MG: Fuq il-ktieb tfajt dawl fuq numru ta’ leaders, biex ngħidulhom hekk, li kollha kienu patrijotti 
tal-attività navali ta’ Malta tas-seklu tmintax. Kemm fil-verità kienu tough guys, kienu bullies? Li 
tkun ta’ ċertu... 

LG: Ara, mela jiena dejjem qed nieħu gost insemmilek dokumenti li rajt hawnhekk li ispirawni, u 
din il-mistoqsija waħda minnhom. Ġieli tkun qed tara d-dokumenti u mhux dejjem ikellmuk sew. 
Imma darba hawnhekk qegħdin nitkellmu fuq każ ta’ inkwiżizzjoni tas-snin disgħin tas-seklu 
tmintax, fejn kien hemm persuna li marret quddiem l-Inkwiżitur u tgħid, kemm il-kaptan tal-
korso, Cachia, kien raġel ħażin ħafna. Tant kemm kien ħażin li fil-villaġġ tiegħu ġieli kien ikun 
hemm min aħjar imut milli jibqa’ jgħix. Aħjar imut hu. Il-każ kien miet xi ħadd fil-villaġġ u kien 
hemm xi ħadd u fil-pjazza qal, “Aħjar miet il-kaptan Cachia milli dak it-tifel tant sew. Ara Cachia 
midneb bħalu!” Dik lili ttini ħjiel li isma’ dawn fis-soċjetà ma kinux iħarsu lejhom b’daqshekk 
lenti tajba. Biex tkompli tgħaxxaq dan jidher li kien naqra aktar, apparti li kien raġel ħażin, jidher 
li kien akkużat li kien iqatta’ l-ħin mal-prostituti l-Isla, kien ukoll jorqod ma’ mara ta’ kaptan 
ieħor, kien naqra, kien naqra...  

MG: Sinjur kien? 

LG: Kien naqra mqareb. Ma nafx x’ngħidlek imma qed ngħidu fuq eżempju wieħed, jiġifieri jiena 
ma nistax nuża dan l-eżempju għall-kaptana kollha. Kien hemm kaptana li kienu jmorru 
quddiem l-Inkwiżitur jakkużaw lill-kollegi tagħhom li kienu rġiel ħżiena. Kien hemm quddiem l-
Inkwiżitur u huwa każ sabiħ ħafna li dan kien hemm Lorenzo Stafrace. Dan qatta’ ħajtu fuq il-
korso, miet ta’ xi ħamsa u tmenin sena jiġġieled abbord bastiment Tork. Xi ftit xhur qabel ma 
wasal Napuljun Malta, jiġifieri tista’ taħseb ta’ ħamsa u tmenin, mhux kien qed imexxi l-
bastiment, dan qabeż fuq il-bastiment tal-għadu. Biex tara meta titkellem fuq it-tough guys. Dan 
żġur kien b’saħħtu ftit ħażin. Xi għoxrin sena qabel ma miet, jiġifieri qed nitkellmu kellu xi ħamsa 
u sittin hekk, dan ħareġ b’xini kemxejn kbir, ma kienx il-kaptan, kien wieħed mill-uffiċjali, għax il-
kaptan u t-tabib abbord kienu żewġ Taljani minn Ruma li ġew hawn Malta ħabba l-fidi kbira li 
kellhom biex jiġġieldu kontra l-Mislem. Għax din irridu ndaħħluha f’moħħna li l-importanza tar-
reliġjon ta’ dan, għax ġieli noqogħdu ngħidu għax għar-reliġjon kienu jagħmluha. Iva ta, kien 
hemm min kien jemminha din, u rridu nħarsu mhux mil-lenti tagħna imma mil-lenti tagħhom. U 
dawn it-Taljani ġew Malta biex jaħdmu fuq il-korso u sintendi sabu l-aqwa u tellgħu lil ċertu 
wieħed Preziosi, Giovanni Andrea Preziosi u Lorenzo Stafrace. Xħin ġew lura, wara tliet xhur fuq 
il-korso, bejn wieħed u ieħor tliet xhur, dan mil-Lazzarett it-Taljani u r-Rumani, it-tabib jikteb ittra 
ma tispiċċa qatt lill-Inkwiżitur mill-kwarantina. Qas biss laħaq, jiġifieri xħin niżlu, kienu jkunu fil-
kwarantina, qas laħaq biex jilħqu jgħaddu erbgħin ġurnata u jmur il-Birgu jkellem lill-Inkwiżitur. 



Le, kitiblu. U kitiblu li, “Rajt fuq il-bastiment, lanqas Sodoma u Gomorra ma rawhom. Misskom 
tistħu x’għarukaża ta’ kursara għandkom!” U dan jakkuża. 

MG: Kienu jmorru bejniethom? 

LG: Xiex? 

MG: Kienu jmorru bejniethom? 

LG: Eħe? 

MG: Kienu jduru għal xulxin. 

LG: Meta qed nitkellmu Sodoma u Gomorra, dik hija r-referenza. U fil-każ... 

MG: Kienu jduru għal xulxin. Kienet normali, meta m’għandux mara. 

LG: Din hija kkumplikata. Jiena ktibt artiklu fuqha din għax din hija xi ħaġa affaxxinanti u minn 
dan il-każ joħorġu ħafna minn dawn l-istejjer, u ħa nirrispondihielek waqt li qed nispjegalek x’tip 
ta’ karattri kienu. Dan jakkuża lil qassis li dak kemm kien jixrob li kull filgħaxija kienu jkaxkruh fuq 
is-sodda. Dan jakkuża lil qassis li ġieli kien jagħmel il-quddiesa ta’ filgħodu fis-sakra. Ġieli l-
ewwel ħaġa li kien jagħmel il-Ġimgħa, qabel ma tibda l-quddiesa, kienu jaqbad biċċa lardo di 
colonnata. Minn hawn qed nissuġġerixxi, min qed jarana, jixtri ftit lardo di colonnata fuq it-toast 
għal filgħodu. M’hawnx itjeb minnu għax hija xaħam tal-majjal li inti fuq it-toast idub hekk, jiġi 
bellezza. Li dan l-ewwel ħaġa li...  

MG: Issib tixtrih? 

LG: Iva, issib tixtrih, tajjeb ħafna. Aħna nużawh il-mużew ukoll għal ikliet storiċi. Il-Ġimgħa 
filgħodu, meta ma jiswiex laħam, dan l-ewwel ħaġa li kien jagħmel, toast u colonnata u qed 
jiekol, plus li qed jixrob. Li Stafrace kien jorqod ma’ suldat tar-regimento għax kien hemm suldat 
tar-regimento abbord u dan kien jorqod miegħu. Fl-akkużi kollha, meta bdew jitilgħu x-xhieda, il-
kollegi ta’ Stafrace kienu jgħidu, “U iva! Aħna għandna din ir-reputazzjoni imma mhu qed 
nagħmlu xejn ħażin jew ma rajt xejn ħażin jiena.” Meta inti qed issaqsi waqt, jien ma rajt xejn 
ħażin. Malta kif konna nħarsu lejn l-omosesswalità abbord, ma kinitx daqshekk xukkanti 
daqskemm kienu jħarsu lejha l-Ingliżi. U din hija riflessjoni tal-komunità tal-baħar, hija riflessjoni 
ta’ ħafna affarijiet. Ma jfissirx li ma kinitx ikkunsidrata ħażina dak iż-żmien imma ma kinitx xi 
ħaġa li ħa taħsad lil dak li jkun. Il-kelma bl-Ingliż hija ‘to shock’. U din twassalni biex referenzi li 
għandna abbord bastimenti Ingliżi ta’ omosesswalità, abbord kienu każijiet Maltin. Issa, każiijiet 
ta’ baħrin jew uffiċjali Maltin, issa, dik tfisser żewġ affarijiet. Ma rridux noqogħdu ngħidu li mela 
l-Maltin biss kienu jagħmluha. Il-Maltin kienu Kattoliċi, allura l-uffiċjali Ingliżi, li kienu 
Protestanti, kienu jħarsu mod ħażin, jiġifieri bla ebda dubju dik ħa taffettwa, imma fl-istess ħin 
ukoll dawn il-każijiet qegħdin joħorġu mill-Port ta’ Malta. Il-Port ta’ Malta kien il-kotra tal-Port 
għax inti dejjem trid tħares lejn il-Port imbagħad the hither, jiġifieri intom ta’ Birkirkara kontu 
differenti minn tal-Port, Mario. Dik kienet tinħass ħafna, tinħass ħafna fid-dokumenti imma din 
kont issibhom jiġifieri kellek lil Pietro Želalić, l-istess, każ tal-Inkwiżizzjoni fejn qed jiġi akkużat 
b’sodomija abbord imma dawn ma kienx hemm xi akkużi kbar fuqu.  

MG: Il-ktieb jidħol fid-dettall dwar l-istruttura u l-funzjoni tal-galeri tal-kursara.  

LG: Mmm. 

MG: Kif kien il-proċess ta’ tħejjija għall-vjaġġ, l-ekwipaġġ u l-għażla tal-ekwipaġġ u t-tattika 
marittima u d-destinazzjoni? 



LG: Ara, Mario. 

MG: Ħajjet il-kursara, hawn ħafna. 

LG: Ara, biex nirrispondi dik, jiena ktibt il-ktieb tiegħi, jiena. Ħa nipprova nagħmilha malajr. 
Kursar, kaptan ħa jagħżel il-bastiment hu. Skont... 

MG: Il-kaptan ħa jagħżel, jiġifieri. 

LG: U żgur, skont il-budget. Jekk inti llum għandek għoxrin ewro mhux ħa tmur tiekol ikla iklun. 
Jekk inti għandek erbgħin ewro ħa tiekol ikla tajba. Jekk għandek mija u ħamsin, isma’, ħa mmur 
niekol ikla kif suppost. Jiġifieri inti dejjem skont il-flus li kellek ħa tibni l-bastiment. Jiġifieri kien 
hemm min jibni bastiment apposta, kien hemm min jikri bastiment, kien hemm min jaqbad 
bastiment tat-Torok u jirranġah għalih. Wara li jkollok bastiment, int trid timlieh bl-ikel, trid 
timlieh bl-armi li kont tixtrihom jew, kif għidna, tħallas in barter. L-armi jkunu jew tiegħek, 
għandna każ minn hawnhekk; insellem lil Michael Buhagiar minn hawnhekk li m’ilux għadu kif 
sab li kien hemm kursara li kellhom l-armi tagħhom, jiġifieri l-armi tagħhom mhux l-armi 
personali tagħhom, kien ikollhom konsenja t’armi li jżommuhom ġo maħżen, imbagħad 
jikruhom. Għadu kif sab referenza bellezza Michael, li huwa riċerkatur prim dwar din il-biċċa tax-
xogħol. Kellek, wara li għandek l-armi, l-ikel u l-bastiment, issa trid issib iċ-ċorma. Issa ċ-ċorma, 
jekk inti kaptan b’reputazzjoni tajba, jekk inti bħat-tim tal-futbol, jekk il-captain huwa ta’ kwalità, 
mela ħa tiġbor plejers ta’ kwalità, jekk le, ħa tiġbor ir-raċanċ. Jiġifieri, litteralment toħroġ in-nies 
mill-ħabs. 

MG: Toħroġ in-nies mill-ħabs? 

LG: Toħroġ in-nies mil-ħabs u ttellagħhom abbord. Jiġifieri dawn ikollok dawn il-ħabsin 
għomorhom il-ħabs, xħin ikunu niżlu Lampedusa, jaħarbu xħin jinżlu, jiġifieri kien hemm naqra 
pandemonji minn dawn l-affarijiet. U inti tibda b’dan il-bastiment ħa dduq il-Mediterran. Issa 
jekk għandek luzzu ħa tmur lejn Tuneż, għax ma tistax ddum ħafna. Kien hemm min irriskja mar 
il-Greċja imma jekk sejjer il-Greċja jrid jkollok xi xambekk, irid jkollok flejgata, forsi xi brigg jew xi 
brigantin, u inti ħa tmur lejn il-Greċja. Saqsejtni mistoqsija sabiħa hemmhekk: “Kif kienu 
joperaw?” U s-sabiħ tal-Mediterran huwa li kellek dawn il-postijiet fejn ma kien hemm kontroll 
ta’ xejn bħal Lampedusa, bħal Antikythera, Gaudos, li hija gżira żgħira, li bħal Gaudos, bħal 
Għawdex, l-istess isem, taħt Kreta, gżejjer bħall-gżira Ponfrezal li qiegħda lejn Ċipru. Gżejjer li 
ma kienx hemm kontroll tal-Ottomani fuqhom, gżejjer li kienu komunità żgħira ta’ nies li kienu 
jistennew li jaslu l-kursara għax grazzi għalihom ħa jagħmlu lira. U dawn il-kursara Maltin kienu 
għamlu dawn il-gżejjer tagħhom. Jiġifieri litteralment tagħhom, fejn kellhom min jaħdem. 
Lampedusa infatti dejjem niftakar ismu għax Gauci bħalna, Benigno Gauci minn Ħal Qormi, 
qassis li sab sistema kif jagħmel lira tajba fuq Lampedusa. Ħa komunità, skont de Soldanis, 
probabbli Għawdxin, jgħixu fuq Lampedusa fl-għerien madwar kappella ddedikata lill-Madonna 
ta’ Lampedusa u dawn hemmhekk kienu jrabbu l-annimali, jaħdmu xi ftit ġobon, jiġifieri 
nimmaġinaw ġbejniet, irkotta, pecorino, imbagħad kellhom; mhux mitħna għax ma kinitx mitħna 
tar-riħ; mitħna ġol-blat fejn dawn jitħnu d-dqiq u jagħmlu l-ħobż u jbigħuh lill-kursara. U dan 
kellek business sħiħ. Dan l-eżempju nsibuh fil-gżejjer Griegi u kienet din is-sistema wkoll għax 
inti bastiment dawn ma kellhomx refrigeration jew friġġ; ilma ma kienx ikollhom ħafna, allura 
qisek kull tliet ijiem, erbgħa, trid tieqaf timla l-barrel bl-ilma. 

MG: Jiġifieri l-Port kien mimli bċejjeċ tal-baħar ħerġin u deħlin, il-Port u n-naħa forsi ta’ 
Marsaxlokk, mhux ħa tara bċejjeċ tal-baħar il-Mellieħa u l-Għadira, mhux bħal-lum. 



LG: Ħa ssibhom, ħa tarahom. 

MG: Ħa tarahom? 

LG: Jiena nibża’ milli nuża a broad brushstroke, jiġifieri. Biex intik eżempju, ara jekk naqraw l-ittri 
tal-charge d’affaire jew il-konslu jew l-ambaxxatur għal Venezja ta’ Malta, D’Accarini, li 
ppubblika il-Prof. Mallia Milanes, jispjegalek dan. Ġieli f’Jannar ma daħalx bastiment wieħed 
Malta. Jiġifieri l-Port kien ikun baħħ minn bastimenti ġejjin minn barra. Għala? Għax il-maltemp. 
Inti, dawn il-bastimenti fil-maltemp mhux ħa joħorġu, allura kien ikun hemm problema ta’ ġuħ. 
Għalhekk il-Gran Mastru Pinto, avolja kien fi gwerra ma’ ta’ Tuneż, kien hemm drabi fejn kien 
alleat ma’ Tuneż għax kien iġib il-laħam minn hemm minflok minn Sqallija, jekk minn Sqallija ma 
ttiniex ikel. Imma mbagħad fis-sajf kien ikollok ħafna attività. Fis-sajf ħa jkollok ħafna attività, li 
minn dokument sabiħ ħafna li hawn hawnhekk, mill-Qorti tal-Isqof, numru ta’ qassisin, xi tnejn 
jew erbgħa, id-dettall jaħrabli, iddeċidew li jikru dgħajsa fis-sajf u jitilgħu Selmun u l-Mellieħa 
jieklu u jixorbu u magħhom jieħdu vjolist biex joqgħod idoqqilhom. 

MG: Il-baħar kien post ta’ divertiment bħal-lum? Ħa mmorru ngħumu għawma jew post li tibża’ 
minnu għall-kursara? 

LG: Din li konna nibżgħu mill-baħar huwa kunċett, nemmen, li huwa kunċett outdated. Il-Malti 
ma kienx... 

MG: Bħalma kienu jibnu d-djar fil-kampanja. 

LG: Le ma naqbilx. 

MG: Il-baħar kien post ta’ divertiment jiġifieri nimmaġinaw l-Għadira jew Paradise Bay b’xi ħadd 
qed jgħum għall-inqas? Fl-Inkwiżizzjoni rajna hawnhekk li qed jgħumu... 

LG: Villeġġjatura kien hemm. Ġa l-kelma ‘villeġġjatura’ kienet teżisti. Ħa nibdew ħaġa li jista’ 
tkun, li nkun naqra hekk, bl-Ingliż in your face. Din l-idea li l-Malti kien jibża’ mill-baħar, allura 
konna dħalna in the hinterland u morna l-Imdina għax nibżgħu mill-baħar u ħa jiġu l-kursara, 
insiha! L-evidenza ma teżistix tagħha li aħna konna nibżgħu mill-baħar. X’nibżgħu mill-baħar! 
Aħna l-unika gżira, waħda mill-ftit gżejjer fil-Mediterran li l-baħar kien il-pont tagħna mad-dinja 
kollha! Missirijietna riedu jużaw il-baħar... 

MG: Ħa ngħidu hekk, ma tantx tista’ tistaħba din-naqra ta’ gżira. Kemm ħa tidħol ’il-ġewwa? 
Mhux qegħdin f’nofs Spanja. 

LG: Dawn huma kunċetti tas-seklu dsatax li ssibhom ħafna fl-istorjografija ta, jiġifieri, mhux 
Malta biss. Le, ma konniex nibżgħu mill-baħar. Issa konniex nistadu, issa dik storja oħra. Is-sajd 
ma kienx popolari mal-Maltin u aħna ma tantx konna nieklu l-ħut. Isma’, aħna għadna sal-lum li 
l-aktar ħuta li tittiekel hawn Malta hija s-salamun. Aħna ma niklux ħut li jinqabad minn Malta. 
Jew il-bakkaljaw, ġej mill-Amerika, dik hija, anke dik... 

MG: Iħobbu l-Malti l-ħut, jew? 

LG: Ħa ngħidlek, aħna meta kbirna u għadna sal-lum il-ġurnata, hawn aktar ħwienet tal-laħam 
milli tal-ħut. Hija... ipprova...  

MG: U l-bliet ġirien, Katanja? Il-pixkeriji tagħhom? 

LG: Issa! Għax qed issaqsini affarijiet. Sqallija każ għalih. Sqallija każ stamb; Sqallija u Kreta 
għax dawn kellhom hinterland, bl-Ingliż. Dawn kellhom l-ikel il-ħin kollu. Aħna tliet xhur kellna 



ikel! Pajjiżna mhux ħa jtina l-ikel allura aħna kellna nsibu sistema biex inġibu dak l-ikel minn 
barra. Il-ħut ma jtikx dik is-sustanza. U l-Malti, imma, il-baħar kien iħobbu. Issa meta nitkellmu, 
saqsejtni fuq l-għawm. Din l-istess. Tbeżżagħni li qegħdin inħarsu lejn storjografija tas-seklu 
dsatax li l-Malti ma kienx iħobb jgħum u beda jgħum meta l-Vittorjani bdew jgħumu. Ma tinżillix, 
m’għandix l-evidenza imma li nista’ ngħidlek li, fi żmien il-Kavallieri, li evidenza jgħumu fil-Port 
għandna, evidenza ta’ nies li jikru dgħajsa biex joħorġu jdoqqu bil-kitarra u jdoqqu bil-vjolini u 
jitilgħu sal-Mellieħa u jsajru u jieklu biċċa ħobż, kisra ħobż bi ftit ġobon, iva, kien hemm. 
Eżempju fejn... minn hawnhekk, riċerkatur prim li ppubblika dwar Panzavecchia, David Agius 
Muscat jispjegalna li Panzavecchia ma’ Mitrovich, in-neputi tal-kursar li kien mgħammed minn 
Giorgio Mitrovich; li semmejtlek fil-bidu tal-intervista; li kien ġie mill-Amerika jaħdem fuq il-
korso, dawn kienu jikru dgħajsa, bettiegħa nbid, kitarra u jitilgħu sa Tas-Sliema jdoqqu bil-kitarra 
u jixorbu l-inbid. Qegħdin nitkellmu seklu dsatax. Ma nafux jekk kinux jgħumu. Jista’ jkun li 
hemm, imma qed ninsa jien, imma li qed tuża dgħajsa biex inti tgħaddi l-ħin, ħeqq, dak ifisser 
aħna l-konnessjoni tagħna mal-baħar hija sabiħa. Li l-viżitaturi Daniżi li ġew hawn Malta fl-aħħar 
tas-seklu tmintax jgħidulna li l-festa ta’ San Lawrenz tal-Birgu, in-nies kienu jaraw lil San 
Lawrenz ħiereġ minn fuq id-dgħajsa. 

MG: Din is-sena hekk għamilt jien. 

LG: Toqgħod fuq id-dgħajsa u tara lil San Lawrenz ħiereġ. 

MG: Parentesi żgħira, mistoqsija li m’għandhiex x’taqsam mal-istruttura li għandi f’moħħi mal-
iskema tal-mistoqsijiet, imma aħna f’Malta, fejn il-poplu kien pjuttost sar aktar komdu, 
arrikkixxa lilu nnifsu finanzjarjament. Qed naraw ħafna bċejjeċ tal-baħar, bis-
superjottijietjottijiet u dgħajjes. Aħna, għall-istorja ta’ Malta ta’ għada pitgħada, dawn id-
dgħajjes u l-bċejjeċ u l-jottijiet u s-sailing boats, dawn ħa jkollhom storja jew din hija storja 
superfiċjali? Jiġifieri meta nikkumparaw dak li inti ktibt inti, jiġifieri sempliċement dawn huma xi 
ħaġa? 

LG: Nista’ ntik risposta. 

MG: Bċejjeċ jifflowtjaw fl-ilma? Bċejjeċ għaddejjin fl-ilma. 

LG: Ħa ntik risposta t’avukat. Jiena fuq is-seklu tmintax nistudja, mhux ħa nespekula fuq... 

MG: Imma taraha li hemm storja. 

LG: Imma...  

MG: Jiena umilment ma nara l-ebda... 

LG: Mela, ħa ntik risposta sabiħa fuqha din. Meta nara l-Middle Sea Race... Meta nara... 

MG: Dik hija sports. 

LG: Imma, ħa nispjegalek. Meta nara l-Middle Sea Race, meta nara crew ta’ jottijiet Maltin li 
dawn qegħdin ibaħħru, li qegħdin juru t-talenti tagħhom waqt li qed ibaħħru, jiena nara dik il-
konnessjoni mal-passat fejn Malta qatt ma kellha bżonn baħrin. L-Ingilterra kellek il-Press Gale 
biex inti tgħaqqad il-baħrin fuq il-bastiment. Kienu jmorru ġo taverni, ġo pub, jaqbdu jagħtu 
xebgħa lil min ikun qed jixrob, jistorduh, itellgħuh u jkaxkruh fuq il-bastiment, u dan, xħin jiġi 
f’tiegħu, isib ruħu fuq il-bastiment. Issa inti sirt baħri. Malta dik ma kinitx issir għax missirijietna, 
kif għidtlek ftit iktar qabel, il-pont kien il-baħar. Mela x-xogħol tagħna kien ikun fuq il-baħar. U din 
hija xi ħaġa sabiħa u biex nallaċċjaha mal-mistoqsija tiegħek, il-baħar kien l-għajxien. Ma kienx 



l-leisure; hemm kien; imma l-iktar ħaġa importanti kien l-għajxien. Hawnhekk għandna każ ta’ 
rinnegat li l-mara tiegħu stess kienet qaltlu, “Isma’, tibqax tmur fuq il-baħar, ejja ħa ngawdik ftit 
iktar!” Falla għax ma setax isib ix-xogħol, kellu jerġa’ jmur fuq il-baħar, inqabad skjav u 
għamilhielha l-mara tiegħu għax iltaqa’ magħha erbgħin sena wara u ġab tifel li ma kienx tagħha. 
Xi jfisser dan, li hemm konnessjoni mal-baħar bħala Maltin meta nkunu qed inbaħħru; qegħdin 
fuq sailing yacht. Issa meta qegħdin nitkellmu dwar il-bċejjeċ tal-baħar li naraw kullimkien, jien 
nieħu gost ngħid li l-konnessjoni tagħna mal-baħar hija waħda intima. Hija waħda li forsi ħa 
tibqa’ għaddejja għall-ġenerazzjonijiet li baqa’, li ġejjin, sintendi, għax aħna gżira. Jekk inti ma 
tħarisx lejn il-baħar u ma tħarisx lejh bħala riżorsa, mod kif tistrieħ, bħala mod ta’ kif tgħaqqad lil 
Malta mad-dinja l-oħra, mad-dinja, mal-pajjiżi l-oħra; dawk it-tliet affarjiet huma essenzjali 
għall-identità Maltija.  

MG: Ħajjet il-kursar fuq l-opra tal-baħar. Bejn ikel, mard, mediċina abbord u l-ħajja tiegħu, 
jiġifieri, meta jiġi biex jagħmel ir-raid, jiġi biex jattakka. Irqad? Mistrieħ? L-ikel? 

LG: Mela ħa nibdew.  

MG: Il-ġurnata. 

LG: Il-ġurnata. Ħmieġ, tidlik, ikel tajjeb, anzi tajjeb ħafna. 

MG: Eħe? 

LG: Sintendi mhux dejjem fis-sitwazzjoni ideali għax għandna każijiet fejn kellna dawn jinqabdu 
f’maltempata, jibdew jarmu l-affarijiet minn fuq il-bastiment biex iħaffu l-bastiment, kif naraw fl-
Atti tal-Appostli ta’ San Pawl, u inti xħin tgħaddi u ssalva, jekk garajt l-ikel u l-inbid kollu ’l barra... 
għandna każ fejn jixorbu l-grappa bl-ilma, bl-ilma baħar u ġobon. Jiġifieri dik kienet.  

MG: Anzi ma qatlithomx. 

LG: U żgur, jiġifieri. Kien hemm dawk li kienu batew, jew tant kemm ma kellhomx ikel li l-kaptan 
jagħti l-arloġġ tad-deheb tiegħu lil uffiċjal Venezjan fil-gżira ta’ Kythira biex itih naqra ħobż u 
biċċa laħam. Biċċa laħam, jiġifieri mmellħa. Ejja ngħidu fis-sitwazzjoni ideali – ħmieġ, tidlik, ma 
tistax tinħasel... 

MG: Ma jinħaslux. 

LG: Din Mario, jiena...  

MG: Gravi iktar jiġu bil-melħ. 

LG: Jiena qed nipprova meta nitkellem infakkar lin-nies kemm aħna ffortunati llum li filgħodu inti 
tidħol, iddawwar hekk u tieħu xawer. In-nanniet tiegħi ma kellhomx din l-opportunità li inti tista’ 
tmur id-dar u tieħu xawer. Qegħdin nitkellmu ħamsin sena ilu, ħamsin, sittin, sebgħin issa, għax 
jiena dejjem mit-two thousand ngħodd issa qegħdin twenty-five; sebgħin sena ilu, tmenin; 
aħseb u ara fi żmien il-Kavallieri. Le, l-iġjene abbord ma kinitx xi ħaġa ta’ barra minn hawn. Issa 
qabżu l-baħar? Eħe, imma hemm il-melħ. Inħaslu? Bi sponża? Hemm possibbiltà. Jiena 
evidenza ma sibtx. Imma fl-istess ħin u fl-istess waqt li qed ngħidlek hekk għandi riċetta ta’ kif 
tagħmel shower gel tal-frawli, miktuba minn Malti, biex jinħaslu n-nisa bih. Anke hemmhekk 
tista’ tiftaħha li forsi għall-irġiel ma kinitx tintuża, ma nafx. Qed nivvinta, imma eħe. Għandna 
riċetta għal shower gel bil-frawli.  

MG: Sibtha hemm, 



LG: Iva, per lavarse le damme. 

MG: Abbażi ta’ sapun, jiġifieri. 

LG: Abbażi ta’ alkoħol. 

MG: Alkoħol u fragole. 

LG: Eħe, bil-fragole Malti. Hemm riċetta. Jekk Alla jrid xi darba Heritage Malta naħdmu fuqha. 

MG: Imma abbord. In-nisa ma kinux ikunu abbord. 

LG: Le le, għalhekk qed ngħidlek, fil-pajjiż normali. Abbord m’għandix evidenza imma tidlik, 
ħmieġ, ikel tajjeb... 

MG: Imma kif jissaporti dak il-ħmieġ kollu l-ġisem? 

LG: Ma tafx ħaġa oħra... 

MG: Jew jaddatta l-ġisem. 

LG: Inti jekk inti mdorri tiekol hekk, jekk imdorri hekk, għalik ma tafx ħajja oħra. Abbord kien ħa 
jkollok il-logħob tal-azzard, ħa jkollok lil xi ħadd li jtella’ forsi xi mandolina jew xi... ħa joqogħdu 
jdoqqu, ħa jkantaw, ħa jinżlu l-art, ħa jinżlu l-art iħallsu għal xi prostituta, ħa jinżlu l-art, għax il-
poligamija kienet ħafna. Jekk semmejna l-ikel, ħa jkun hemm drabi li ħa timrad. Imma kellek it-
tabib abbord u t-tabib, speċjalment fuq il-bastimenti l-kbar, kien ħa jieħu ħsiebek sew, kien 
ikollok ikel aħjar. Xħin ħa tinżel lura l-Lazzarett u għandek bżonn li jġiblek xi ftit silġ, kien ħa 
jipprovdilek il-kaptan. Kellek risku li taqa’ skjav, kellek ir-riskju li ma terġax tara lill-familjari 
tiegħek. 

MG: Kienu jmutu? 

LG: Iva ħafna, jiġifieri... isma’ l-mewt, il-mewt kienet... 

MG: Mewta naturali qed nitkellmu. Jitfgħuhom il-baħar pereżempju. 

LG: Mela, ejja nibdew kif kont tmut. Jew tmut bil-mard, jew tmut waqt battalja, jew tmut bix-
xjuħija jew inkella taqa’ l-baħar u tegħreq.  

MG: Ġieli? 

LG: Iva, għandna każ. Miskin, hu u ħiereġ, qas qabżu l-Ponta ta’ Dragut, jiġifieri kienet għadha 
tidher Malta, li waqa’, waqa’ l-baħar u għereq. Il-mewt ġeneralment kienu jidfnuhom il-baħar, 
litteralment iħituk f’biċċa qlugħ, żewġ balal ta’ kanun biex tibqa’ nieżel, iroddulek salib, jitolbu 
fuqek u jitfgħuk il-baħar. Għandna każijiet li kienu jindifnu ġo, jidfnuhom fuq l-art fuq xi gżira 
Griega. Jiġifieri Giovanni Gera, li għandna xi każijiet tiegħu hawnhekk, indifen fuq Strofades, gżira 
Griega, kif Kimolos indifnu xi Maltin ukoll. Jekk Alla jrid dan is-sajf ħa mmur infittex fejn qegħdin 
ġewwa din il-gżira. 

MG: Ee jeżistu? 

LG: Ħa naraw. Infittxu rridu. Aħna bħala riċerkaturi rridu nibqgħu nfittxu u nsibu dawn il-postijiet 
li għadhom jeżistu. U din hija s-sabiħa tal-Istorja li dawn il-postijiet għadhom jeżistu. Il-mewt 
abbord kienet xi ħaġa li dejjem, dejjem kienet realtà kbira.  



MG: Liema kienu r-rotot navali u l-mapep marittimi ewlenin li kienu jattiraw ’il-korso, ’il-Maltin 
jiġifieri? Semmejt diversi. 

LG: Ara, inti kellek il-Lvant tal-Mediterran u kellek l-Afrika ta’ Fuq. Dawk huma. 

MG: Dejjem ’l hemm sejrin. 

LG: Il-main states, iva. 

MG: Il-Marokk, le, in-naħa tal-Marokk. ’Il bogħod wisq. 

LG: Il-Marokk, l-Alġerija, l-Afrika ta’ Fuq, imma l-Marokk ’il bogħod, u ġeneralment alleat. L-
Alġerija, Tuneż, id-dawra kollha tibqa’ nieżel. 

MG: Costa Libika. 

LG: Costa Libika, Jerba, Derna, Tripli, l-Eġittu kollu, imbagħad għandek Beirut, Caramagna, 
sintendi t-Turkija llum, Ċipru, Rodi, l-gżejjer Griegi, Kreta, tibqa’ tiela’ kważi sad-Dardanelli. 
Dejjem niftakru li l-flotta tal-Ordni; biex tara kemm konna defsiet aħna l-Maltin; il-flotta tal-Ordni 
mblukkat Istanbul. Immaġinaw illum, l-AFM tagħna, jaqbdu l-bastimenti u jmorru fejn Istanbul u 
jgħidulhom ma tistgħux toħorġu minn hawn. 

MG: Kif iġġibhom ragħad. 

LG: Fuq, imbagħad, hemm id-Dalmazja, ftit mid-Dalmazja. 

MG: U kemm kien jieħu tul minn hawn sa, pereżempju, jien naf, sal-Lebanon? 

LG: Isma’, int kellek kursara li kienu jagħmlu sentejn barra, ta! U jiġu wara sentejn. Kellek min 
kien jagħmel xahar, min jagħmel ġimgħa, jiddependi skont il-liċenzja, skont il-bastiment, skont 
il-kaptan, skont l-ikel.  

MG: U maintenance fejn kienu jagħmluh jekk tagħmel sentejn barra? Trid issib... 

LG: Kien ikollok mastrudaxxa abbord. 

MG: Kien ikollok in-nies. 

LG: Mela, kien ikollok il-ħaddied, kien ikollok il-kalafat, il-kunjom Calafato għax kienu jkunu 
jaqdfu l-bastiment.  

MG: L-esperjenza abbord waqt tempesta jew attakk. 

LG: Mela, huma żewġ każijiet differenti.  

MG: Każijiet differenti. 

LG: Tempesta hija l-iktar ħaġa li kienu jibżgħu l-baħrin minnha, jiġifieri nsieh ’l-għadu, għax l-
għadu bħalek, għandu l-istess teknoloġija tiegħek, jiġifieri jekk inti tajjeb biżżejjed mhux ħa 
joqtlok. Tempesta kienet kerha ħafna, tempesta, il-maltemp kien ħa jfisser mewt jew skavitù. 
Ġeneralment mewt. Għandna ħafna każi bħalhom fejn il-baħrin jagħmlu ex-voto. Noqgħod 
nerġa’ nsemmilek Birkirkara biex tieħu gost. Tal-Ħerba għandna ħafna eżempji ta’ ex-voti. Kien 
ikollok imbagħad waqt maltempata, qegħdin jitolbu, it-talb, u hemm ħafna ħafna eżempji fejn 
ikun hemm it-talb, lil xi qaddis partikulari, lill-Madonna speċjalment, ’il-Madonna tal-Karmnu. 
Kien hemm, eħe, kien hemm ħafna devozzjoni.  



MG: Jiġifieri min jaf kemm kien hemm bċejjeċ tal-baħar li ma nafu xejn dwarhom u għerqu fit-
tempesti. 

LG: Eħe, imma xorta kienu jkunu rreġistrati. Għax inti jekk tlaqt minn Malta ħallejt paper trail u 
għandna eżempji. Kien ikollok min isalva ftit u jiġi u jgħid, “Isma’ l-bastiment ta’ Liam Gauci 
għereq, konna lejn Kreta.” U inti din trid tħares lejha wkoll li dak kien hemm drabi li, waqt 
maltemp, jekk tagħmel xi jumejn ma tarax ix-xemx, ma tafx fejn qiegħed. Jekk inti mhux qed tara 
l-kosta u qed tara baħar biss, int m’għandekx GPS. Dan kienu jgħidulu recking, li inti tħares lejn 
ix-xemx u tgħid jekk għandi arloġġ tajjeb li jżomm il-ħin ta’ x’ħin tlaqna Malta, kuljum f’nofsinhar, 
meta x-xemx qiegħda f’nofsinhar, tieħu r-reckening tiegħek. Tgħid, mela, qegħdin hawn, qegħdin 
hawn, biex inti tkun taf fejn, meta timxi x-xemx; logħob insomma. Hekk ta, jiġifieri kien hemm 
drabi li jieħdu żball u jispiċċaw jitkissru ma’ xi skoll, jiġifieri. Tibża’ ħafna aktar mill-maltemp milli 
mill-għadu. 

MG: U l-attakk? Kif ikun l-attakk? 

LG: Dejjem ivarja.  

MG: Jissetiljaw quddiem xulxin u jiġġieldu. 

LG: Skont, Mario, ta. Skont! 

MG: Jew din fantaxjenza tal-films? 

LG: Mmm. Għax dak kien ikun drabi li inti tiġġieled biss jekk hemm bżonn. Il-Maltin toqgħodx 
taħseb li kienu jiġġieldu ma’ kulħadd. Jekk inti tara li mhux ħa tirbaħha qas ħaqq toqgħod 
tipprova tiġġieled; taħrab. Issa, ġeneralment inti ħa tiġġieled ma’ bastimenti tal-merkanzija, 
allura dawk mhux tal-gwerra, l-għadu skont kemm irid jiġġilidlek. Għax l-għadu, jekk inti baħri 
Tork, il-kaptan il-ħin kollu jsawtek, m’għandekx ħajja tajba, mhux ħa toqgħod tiġġieled għalih, 
allura tirrendi. Kellek drabi fejn tant kemm ibeżżgħuhom lill-Maltin fejn dan sibna każ fejn it-Tork 
jagħti n-nar lill-bastiment tiegħu biex ma jinqabadx mill-Maltin. Imbagħad kellek ftit każijiet ta’ 
battalja kif naraw fuq il-films, jiġifieri battalja kif naraw fuq il-films. Iva, min qed jarana, jara 
“Master in Commander”, you have it. Mhux “Pirates of the Caribbean”, “Master in Commander”.  

MG: Mistoqsija pikkanti. Kemm il-kursara ħallew impatt fuq l-aspett soċjali ta’ Malta jew 
ikkontribwew għall-identità Maltija, anke tal-lum il-ġurnata? Hawn min jgħid li fina fadal l-
identità tal-pirates, tal-kursara. Vera jew mhux vera? Aħna fid-DNA tagħna kursara, vera? Jew 
forsi qed nimbarazzak? 

LG: Ejja ħa naħsdek! Le le. U timbarazzani għala? Nemmen li jekk studjajt dan is-suġġett naħseb 
nista’ nirrispondiha din. 

MG: Qed nimbarazzak f’sens jiġifieri... 

LG: Ara ħa ngħidlek, eħe, intqalet ħafna. Intqalek ħafna drabi, mhux darba jew tnejn. U iva, 
hemm sens fiha. Imma jiena ħa nbiddilha ftit. Li aħna kursara, iva, li aħna pirati, le. Aħna 
m’aħniex pirati. Pirat, kif għidna fil-bidu, u tajjeb biex nagħlqu biha, pirat jekk jinqabad, ħa 
jiddendel u jitgħallaq. Aħna qed nitkellmu kursara. Aħna għandna liċenzja. Aħna naħsbu b’mod 
għaqli kif nagħmlu l-flus fuq blata f’nofs il-Mediterran mingħajr l-ebda riżorsa. Aħna 
m’għandniex dak li għandhom il-ġirien tagħna. Aħna m’għandniex li għandhom Sqallija imma 
aħna nazzjon u Sqallija mhijiex. Tant, u din tgħallimha, taf li inti Sqallija waqt l-invażjoni 
Amerikana fil-gwerra kienu qegħdin jippruvaw għall-indipendenza biex isiru stat sovran u ma 
rnexxilhomx! U aħna dil-biċċa blata, irnexxielna! Iva, allura jekk inti, jekk aħna qed inħarsu lejn 



il-kursara bħala intraprendenti’ dik hija naħseb il-kelma; eħe, jiena nasal li ngħid, eħe, naħseb 
fina hemm dak is-sens ta’ avventura u ta’ kursara. Li jekk, isma’, aħna, l-Awstrija għandhom l-
industrija tal-gaming, aħna lesti li ntuhom challenge tajba billi nirranġaw it-taxxi tagħna. Għala 
m’għandniex nagħmluha? M’għandniex nistmerru għax aħna ta’ x’għarukaża! Le! Mhux bil-liġi 
qed nagħmluha? Jekk qegħdin nagħmluha within the framework, iva. Aħna ma nistgħux inkunu. 
Mela aħna stat li għandna r-riżorsi? Imma għandna l-moħħ, għandna għall-grazzja t’Alla, minn 
dejjem kellna nies li kellhom moħħ tajjeb li jirnexxilhom, ‘we live’... Kont ħa nuża l-kelma bl-
Ingliż. Ħa ngħidha bil-Malti; il-mod kif ngħixu bħala pajjiż huwa mod li għal dawk ta’ barra kważi 
impossibbli. U għalhekk aħna kursara, għax intraprendenti. 

MG: L-aħħar mistoqsija, xogħlok illum u sfidi ġodda: il-proġett tiegħek “Taste History” li 
jgħaqqad l-ikel mal-wirt storiku. Minn fejn ġiet l-idea ta’ dan il-proġett speċjalment mal-ikel li 
kien jinsab fuq l-opri tal-baħar u l-galeri? 

LG: Mela, l-ewwel nies, l-ikel, l-ikel jiena nħobb niekol, inħobb nixrob, togħġobni l-istorja tal-ikel, 
togħġobni l-istorja tal-inbid, pereżempju, imma fl-undergrad tiegħi, kif għidtlek, kont studjajt fuq 
l-ikel abbord dawn ix-xwieni u dejjem, u dejjem kien hemm din il-ħolma li jien dejjem xtaqt 
naħdem ġo mużew, u għalija kienet xi ħaġa sabiħa li inti tikkonvinċi lil min qed iżur il-mużew li 
jista’ jiekol il-minestra, li qed jiekol, li kien jiekol il-kaptan. Il-hot chocolate li kien jixrob l-iskjav. 
Għalija xi ħaġa affaxxinanti, u sibt ix-xorti li f’Heritage Malta. Dejjem sibt nies li jinkoraġġewni. U 
mbagħad ħaġa oħra, sibt tliet kollegi storiċi wkoll li nitgħallem ħafna mingħandhom imma li 
ffissati wkoll bħali, għandek lil Noel Buttigieg, Kenneth Cassar, Kenneth Gambin. Noel u 
Kenneth kienu fost l-ewwel li bdew jiktbu fuq l-istorja tal-ikel f’Malta u jiena kont naqra l-kotba 
tagħhom. Spiċċajna kollegi u din, dan il-proġett “Taste History” telaq jiġri. Kellna CEO, Noel 
Zammit, li kien entużjast u kien probabbli ftit aktar miġnun minna li qal, “Istra x’idea din! Ejja ħa 
nagħmluha.” U llum, b’wiċċi minn quddiem, ngħid li issa tista’ tiekol ikel storiku. Ftit minnu 
ġibnieh mill-Arkivju tal-Katidral, f’kull sit ta’ Heritage Malta. Minn Ħaġar Qim... 

MG: X’kien il-proġett eżatt? X’inhu l-irwol? X’inhu l-proġett? 

LG: L-irwol tiegħi teknikament, jiena ċ-chairman ta’ dan il-proġett, jiġifieri dak huwa l-irwol.  

MG: Tmexxi inti, tmexxi inti. 

LG: Iva, imma dawn it-titli jdejquni imma, eħe, jiena ċ-chairman ta’ “Taste History” li hija 
kumpanija.  

MG: Fi ħdan Heritage Malta. 

LG: Fi ħdan Heritage Malta. Kollha ta’ Heritage Malta. M’hemmx ix-shares, jiġifieri m’għandhiex 
ix-shareholders. Heritage Malta għandha proġett, għandha dipartiment li jismu “Taste History”, 
fejn inti, aħna qegħdin, ejja ngħidu sentenza: is-sexy hija ‘yesterday’s culinary experience for 
today’, xi ħaġa fuq dak. X’kien jittiekel ilbieraħ, aħna ħa nservuhulek u inti ħa dduqu. Għax jiena 
nemmen ħafna li jiena, biex nifhem il-biża’ li kellu Guliermo Lorenzi qabel ma ffuċillawh il-
Franċiżi, dan xorob żewġt ifliexken Maraschino. Mhux ħa ntik żewġt ifliexken Maraschino jekk tiġi 
t-“Taste History”. 

MG: Għax joqtluk. 

LG: Mhux għax joqtluk, għax dawn mhux affarijiet tixrob żewġt ifliexken inbid; imma int ħa tiġi, ħa 
tkun qed tiekol għaġin bir-ragù taċ-ċanga, għax fl-inventarju ta’ Guliermo Lorenzo li hemm 
faċċata l-Arkivju Nazzjonali, isemmi li kellu kuċċarun tal-għaġin tar-ragù. Mela jiena ħa 



nagħmillek platt għaġin bir-ragù, mhux biz-zalza ħamra, ragu al bianco. Kif? Għax jiena naqbad 
riċettwarju li għandna l-Bibljoteka, il-Cuoco Reale, u nfittex ir-riċetta minn hemmhekk u 
nikkreaha b’din il-platt għaġin. Miegħu ħa tixrob dan il-Maraschino li meta ddaħħlu jagħmlu l-
inventarju tad-dar ta’ Lorenzi wara li ġie ffuċillat għalija u għalik bħala patrijott Malti, sabu żewġt 
ifliexken vojta tal-Maraschino u fil-wirt tiegħu hemm li ħa jħallas, jekk mhux sejjer żball, lil 
Lebrun, merkant Lebrun ta’ żewġt ifliexken Maraschino li xtara mingħandu lejlet il-fuċillazzjoni. 
Allura aħna, flok jiena, minflok għidtlek b’din l-istorja, jiena nistiednek il-Mużew Marittimu u 
ndewqek dan l-ikel. Għidli xi trid aktar, fejn inti qiegħed ġo post storiku, qiegħed ħdejn pittura 
navali tas-seklu tmintax, għandek storiku qed jgħidlek b’din l-istorja, għandek chef għalik li 
għadu kif ipprepara dan l-ikel li kien qed jittiekel mitejn sena ilu, u qgħadt bilqiegħda. 

MG: Imma l-ikel ikollu forsi xi ingredjenti jew xi... 

LG: Ma jkollux id-dud kif kien ikollhom. L-ingredjenti aħna, biex nispjegalek kemm aħna ffissati li 
rridu nagħtu esperjenza unika lil dawk li jżuruna, hija li sibna, ejja ngħidu qamħa li kienet 
titkabbar hawn Malta: it-tumnija. Kabbarnieha biex inkunu nistgħu nitħnuha biex inkunu nistgħu 
nagħmlu l-gallett li kien jittiekel abbord. Dak huwa d-dettall għax fid-dettall hemm l-istorja, fid-
dettall hemm il-passjoni, fid-dettall hemm esperjenza unika li aħna bħala Maltin irridu nibdew 
inbigħuha lil dawk li jżuruna, imma rridu nbigħuha lilna nfusna għax jekk inti qed tbigħ dik l-
esperjenza, qed tbigħ identitaà tal-pajjiż. 

MG: U mingħajr ma nagħmlu reklam, kif wieħed jista’ iduq din l-istorja b’mod kulinari? 

LG: Sempliċi. Jekk fuq is-socials ta’ Heritage Malta, fuq is-socials tiegħi, Liam Gauci, fuq 
Instagram jew fuq Facebook, ġeneralment aħna nkunu qed nuru dawn l-affarijiet biex... 

MG: Imma biex jesperjenza. 

LG: U jkollna dawn l-attivitajiet. Hemm attivitajiet li jkunu miftuħin għall-pubbliku li jiġu jaraw 
għax, fl-aħħar mill-aħħar, din hija l-istorja tagħna, Mario. Din hija l-istorja tagħna. Aħna mbilli 
aħna nitkellmu li għandna l-aqwa binjiet u aħna l-aqwa poplu qalbieni, iva, imma fl-ikel, fix-xorb 
hemm il-komunità, hemm l-għaqda, hemm l-esperjenza, u naħseb ma tistax tasal aħjar minn 
hekk. 

MG: Proset. Grazzi ħafna, Liam. Nawguralek. 

LG: Grazzi, Mario. 

MG: Suċċess fil-futur tiegħek, forsi jkollna l-opportunità li nagħmlu sessjoni oħra. 

 


